
Fréttabréf RHS

Útg.: Ráðunautaþjónusta Húnaþings og Stranda  
Ábm. Gunnar Ríkharðss. 
Ritstj. Anna Margrét Jónsdóttir

- Höfðabraut 6, 530 Hvammstangi




s. 451-2601






netf.: rhs@bondi.is
- Húnabraut 13, 540 Blönduós





s. 451-2602






netf.: rhs@bondi.is
- Kaupfélagshúsi, Borðeyri, 500 Staður



s. 451-2603






netf.: rhs@bondi.is
5. árg. 8. tbl. 2006
                                  Heimasíða: www.rhs.is
   



      

   Október 2006
Efni bréfsins

Rúningur og meðferð ullar - grunnnámskeið

***
Sauðfjársæðinga​námskeið

***

Árshátíð
*** 
Villur í kúaskýrslum
***

Búfjáreftirlit
***

Úttektir á jarðabótum og vatnsveitum
***

Afkvæmarannsóknir
***

Skil á fjárbókum

***
DNA-ætternisgreining á hrossum

***
Líflömb

***

Sameining Búnaðar​sambanda við Húnaflóa

***

Folaldasýning

Rúningur og meðferð ullar – grunnnámskeið

Námskeiðið er ætlað fólki með litla reynslu af vélrúningi. 

Kennd verða og sýnd grunnatriði við vélrúning á sauðfé. Námskeiðið er að mestu á formi verklegrar kennslu. Lögð verður áhersla á góða líkamsbeitingu, rétt handbrögð og frágang. Einnig verður farið yfir helstu atriði við meðferð á ull og áhrif húsvistar á hana. 

Umsjón og kennsla: Guðmundur Hallgrímss. staðarráðsmaður á Hvann​eyri.

Tími: Fim. 9. nóv kl. 10:00-18:00 og fös. 10. nóv, kl. 9:00-18:00 í Miðhópi, V-Hún. 

Vönum rúningsmönnum er boðið upp á að mæta bara seinni daginn og fá tilsögn. 

Fullt verð – 2 dagar: 22.900 kr. 

Fullt verð – 1 dagur 16.900 kr.

Bændur á lögbýlum geta síðan sótt um styrk fyrir námskeiðskostnaði á www.bondi.is undir “Starfsmenntasjóður bænda”. Nemur hann 15.000 kr. fyrir þá sem taka báða dagana en 8.000 fyrir þá sem taka annan daginn. Þetta á við ef menn hafa ekki fengið annan endurmenntunarstyrk fyrr á árinu. Reglur sjóðsins má kynna sér á www.bondi.is. 

Tilkynna þarf þátttöku í síðasta lagi mán. 6. nóvember.

Sauðfjársæðinganámskeið
Tekin hefur verið sú ákvörðun að nú í haust verða engir sauðfjársæðinga​menn á vegum RHS. Mikið hefur færst í vöxt að bændur sæði sjálfir og því verður sífellt dýrara að senda sæðingamenn á örfáa bæi. Því er ástæða til að hvetja þá sem ætla sér að sæða að skella sér á námskeið og læra handtökin sjálfir. Einnig er eflaust í mörgum tilfellum hægt að semja við nágranna, sem hafa farið á námskeið, um að sæða. 

Stefnt er á að bjóða upp á námskeið í sauðfjársæðingum eftir miðjan nóvember en staður og tímasetning verða nánar auglýst síðar. 

Þeir sem hafa áhuga eru beðnir að hafa samband sem fyrst og láta vita. 

Árshátíð
Minnum á árshátíð búgreinafélaganna í A-Hún og hestamannafélagsins Neista föstudaginn 1.des næstkomandi. Nánar auglýst síðar. 

Villur í kúaskýrlsum 

Með kúaskýrslum sem nú eru nýkomnar til bænda komu yfirlitsblöð fyrir skýrlsluhaldið. Bændur eru hvattir til að fara vandlega yfir þau, því villa hefur komið upp. Svo virðist sem ágúst mánuður hafi dottið út hjá flestum bændum í A-Hún. Þær skýrslur þar sem kýr eru aðeins 334 daga á skýrslu og engin lengur en það eru vitlausar og  þarf að senda aftur skýrslu fyrir ágúst mánuð til ráðunautar með næstu mjólkurskýrslu. Viðkomandi aðilar eru beðnir afsökunar á þessum mistökum. 

Fyrir þá sem hafa rétta skýrslu er rétt að benda á að fara einnig vandlega yfir sínar skýrslur og athuga hvort allir burðir frá áramótum séu inni. Einnig hafa verið að dúkka upp kýr á þessum yfirlitsblöðum sem eru löngu dauðar en hafa af einhverjum orsökum ekki dottið út úr skýrsluhaldinu. Þessar kýr eru ekki til þess fallnar að auka meðalnytina þar sem þær skila engum afurðum.  ÞP
Búfjáreftirlit
Ráðunautaþjónustan vill minna bændur á að skila inn forðagæsluskýrslum fyrir 20. nóvember. Síðustu ár hafa verið brögð að því að skýrslur hafa borist mjög seint og hefur þurft að ganga á eftir þeim. Það er von okkar að bændur bregðist betur við núna og skili á næstu dögum, þar sem símhringingar til að minna á skil, er slæm nýting á tíma.

Minna má á að skili umráða​maður búfjár ekki skýrslu fyrir tiltekinn frest ber búfjáreftirlitsmanni, samkvæmt lögum um búfjárhald, að heim​sækja viðkomandi og ber þá sá aðili allan kostnað af þeirri heimsókn. Vonum að til þess komi alls ekki.

Úttektir á jarðabótum og vatnsveitum

Úttektum á jarðabótum og vatnsveitum á að vera lokið fyrir 15. nóvember næstkomandi. Þeir sem sóttu um síðastliðinn vetur og fengu umsóknir samþykktar, eru beðnir um að láta okkur vita hvort framkvæmdum er lokið svo hægt sé að taka þær út fyrir þennan tíma. 

Sýna þarf reikninga fyrir endurbótum á útihúsum og vatnsveitum og þurfa þeir að vera komnir á skrifstofur RHS fyrir þennan tíma. 

Afkvæmarannsóknir

Enn er eitthvað útistandandi af stigunarblöðum eftir lambaskoðanir. Þeir sem eiga eftir að skila þeim þurfa að gera það sem fyrst, svo hægt sé að ganga frá innslætti á gögnum og gera upp afkvæmarannsóknir sem fyrst. Þeir sem eru með Fjárvísi og hafa slegið þessar upplýsingar þar inn eru sömuleiðis beðnir að koma þeim til okkar með tölvupósti. 

Skil á fjárbókum

Nú er sláturtíð afstaðin og því fer að verða von á fyrstu fjárbókunum í hús. Gagnlegt er að skila þeim snemma og vera þar með búin að fá nýja fjárbók og uppgjör á haustgögnunum fyrir fengitíma. 

Rétt er að minna á nokkur atriði sem hafa stundum misfarist við lokafrágang á fjárbókunum að hausti. Sérstaklega eru nokkrir dálkar sem stundum virðist gleymast að færa í. Mönnum finnast þessar upplýsingar liggja í augum uppi, t.a.m. að lambinu hafi verið slátrað ef það eru skráðar fallþungaupplýsingar um það. Hins vegar er það þannig að kerfið sem þetta er skráð inn í hjá BÍ krefst þess að t.d. afdrif séu skráð skv. talnalyklum og þá flýtir það fyrir við innslátt og minnkar hættu á villum að þetta sé allt samviskusamlega skráð í bókina. 

· Afdrif lamba: Þau þarf að skrá skv. talnalykli aftast í bókinni. 1 ef lambinu er slátrað, 2 ef lambið er sett á o.s.frv.

· Gengið undir: Þar þarf að skrá 1 ef lambið gekk eitt undir, 2 ef það gekk undir sem tvílembingur o.s.frv.

· Vigtun nr. Þetta er dálítið sérstakur dálkur. Í raun þarf þar að skrá inn nr. slátrunar, þar sem fallþungaupplýsingar eru gerðar upp hjá lömbum innan hvers hóps. Hafi t.d. verið slátrað 10. sept fara þau lömb í vigtun nr. 1, síðan er slátrað aftur 10. okt og þau lömb fara þá í hóp 2 o.s.frv. Hafi líflömbin verið vigtuð á svipum tíma, t.d. kringum 10. okt, fara þau líka í hóp 2. Einungis er hægt að skipta í þrjá hópa. Ef sláturdagar eru fleiri en þrír, þarf að slá saman hópum sem munar ekki svo miklu á. Síðan fara heimagangar og önnur lömb sem einhverra hluta eru ekki marktæk til einkunnaútreikninga í hóp nr. 9. 

· Að lokum er rétt að minna á að áður en bókinni er skilað, þarf að færa inn afdrif á skurðarám, ám sem drápust og ám sem vantar á heimtur. Ef það er ekki gert, birtast þær í næstu bók og þvælast fyrir. 

DNA - ætternisgreining á hrossum


Á síðastliðnum vetri stóð hrossaræktendum til boða að láta taka DNA-sýni úr hrossum sínum. Nú liggur fyrir að Prokaria ehf, sem hefur séð um greiningu sýnanna, mun bjóða sömu kjör og voru síðastliðinn vetur fram til áramóta.

Gjaldskrá Ráðunautaþjónustunnar verður því óbreytt fram að áramótum og er svohljóðandi (tölur án vsk):

1. Greining á sýni er 1.600 kr.
2. Annar kostnaður (sýnaglös, efni og sendingarkostnaður) er 300 kr. á sýni.
2. Tímagjald sýnatökumanns er 2.800 kr./klst. Ekki verður innheimt fyrir akstur.
4. Ef þörf er á örmerkingu kostar það 1.200 kr. á hross fyrir utan tímagjald.

Einungis eru tekin sýni úr einsstaklingsmerktum og grunnskráðum hrossum svo að hafi þau skilyrði ekki verið uppfyllt áður mun sýnatökumaður örmerkja hrossin um leið og sýni vegna DNA-greiningar er tekið. 

Hér er kjörið tækifæri fyrir hrossaræktendur að láta taka sýni úr folöldum sínum og öðrum hrossum sem ekki var tekið sýni úr síðastliðinn vetur. Þeir sem hafa áhuga eru beðnir um að hafa samband sem allra fyrst á skrifstofur RHS eða með tölvupósti á rhs@bondi.is og gefa jafnframt upp fjölda hrossa.

Enn fremur minnum við á að ásetningsfolöld skal einstaklingsmerkja (örmerkja eða frostmerkja) fyrir 1. mars ár hvert. 

Líflömb

Nú er sláturtíð afstaðin og hefðbundin haustverk víðast komin langt á veg á bæjum. Tíðarfar hefur verið með besta móti í haust og líflömbin víða væn hjá bændum. Engu að síður má ætla að túngróður sé tekinn að falla og beit að minnka. Margir eru því búnir að taka lömbin inn og er það gott. Það er alltaf erfiðara að ná góðu fóðri í lömb sem eru byrjuð að leggja af. Best er því að taka lömbin inn áður en beit fer að minnka að ráði og halda þeim þannig áfram í bötun. Eindregið er mælt með því að gefa lömbunum síðan ormalyf um leið og þau koma inn, þar sem það er í mörgum tilfellum langbesta “kjarnfóðurgjöfin”. Til að ná góðu eldi í lömbin er síðan gott að gefa þeim dálítið kjarnfóður eða bygg og að sjálfsögðu úrvals hey, helst í þurrari kantinum. 

Síðan er ekki eftir neinu að bíða að panta ásetningsmerki í líflömbin. Þeir sem vilja panta þau sjálfir geta gert það í gegnum www.bufe.is en einnig tökum við á móti pöntunum hjá RHS.           AMJ
Af sameiningarmálum búnaðarsambanda við Húnaflóann

Eins og áður hefur komið fram, samþykktu búnaðarsamböndin á svæðinu á aðalfundum sínum í vor að stefna að sameiningu þeirra og Ráðunautaþjónustunnar í eitt búnaðarsamband frá næstu áramótum. Nú er stjórn RHS að leggja lokahönd á drög að samþykktum fyrir hið nýja búnaðarsamband og þróunarsjóðinn sem stofnaður verður. Þessi drög verða kynnt á heimasíðu okkar (rhs.is) um leið og þau eru fullmótuð og einnig send öllum bændum í fréttabréfi til kynningar. 

Allir – bæði einstaklingar og stjórnir aðildarfélaga á svæðinu - eru síðan hvattir til að senda athugasemdir til stjórnarinnar um allt sem betur má fara í þessum drögum að samþykktum. Þegar athugasemdir hafa borist mun stjórn Ráðunautaþjónustunnar meta hvort ástæða er til að hafa vinnufundi á svæðinu til að fullmóta drögin en endanlega þarf að ganga frá samþykktum fyrir hið nýja búnaðarsamband á framhaldsaðalfundi Ráðunautaþjónustunnar sem halda þarf fyrir 1.des n.k. Hvort þörf verður talin á að halda slíka vinnufundi mun ráðast af þeim ábendingum og athugasemdum sem berast við fyrrgreindum drögum. GR

Folaldasýning

Folaldasýning verður í Reiðhöllinni Arnargerði á Blönduósi laugardaginn 4. nóvember kl. 13:30. Hún er haldin í samvinnu við hrossaræktendur í V-Hún og er öllum heimil þátttaka. 

Kynbótadómarar lýsa folöldum og velja álitlegasta ræktunargripinn og áhorfendur velja eigulegasta folaldið. Glæsileg verðlaun í boði. 

Skráningar og nánari upplýsingar hjá Ægi í Stekkjardal sími: 452-7171, netfang stekkjardalur@emax.is fyrir fimmtudagskvöld 2. nóvember. 

Samtök hrossabænda í A-Hún

